
Ymddiriedolwr Cronfa Goffa'r Dreftadaeth Genedlaethol / Cronfa Dreftadaeth y Loteri Genedlaethol

Mae’r Prif Weinidog yn dymuno penodi Ymddiriedolwr newydd ar gyfer Cronfa Goffa'r Dreftadaeth Genedlaethol a Bwrdd Cronfa Dreftadaeth y Loteri Genedlaethol. Bydd yr Ymddiriedolwr hefyd yn gwasanaethu fel Cadeirydd Pwyllgor Cymru. Gwneir y penodiad hwn gyda chyngor yr Ysgrifennydd Gwladol dros Ddiwylliant, y Cyfryngau a Chwaraeon (DCMS).

Gwybodaeth am Gronfa Goffa'r Dreftadaeth Genedlaethol / Cronfa Dreftadaeth y Loteri Genedlaethol

Sefydlwyd Cronfa Goffa'r Dreftadaeth Genedlaethol yn 1980 i achub y rhannau mwyaf eithriadol o’n treftadaeth genedlaethol sydd mewn perygl i’r genedl eu colli am byth, fel cofeb i'r rhai sydd wedi rhoi eu bywydau i'r DU; dyma’r gronfa olaf ar gyfer treftadaeth y genedl pan fydd popeth arall wedi methu. Mae gan Gronfa Goffa'r Dreftadaeth Genedlaethol waddol sydd oddeutu £66.3m ar hyn o bryd, ac mae'n derbyn £5m bob blwyddyn.  

Yn 1994, daeth Cronfa Goffa'r Dreftadaeth Genedlaethol yn ddosbarthwr cyfran treftadaeth arian y Loteri Genedlaethol ar gyfer achosion da, ac mae bellach yn gweithredu drwy Gronfa Dreftadaeth y Loteri Genedlaethol. Ers ei sefydlu, mae'r Gronfa Dreftadaeth wedi dyfarnu dros £8.9 biliwn i 48,000 o brosiectau ledled y DU, o arian a godwyd gan y Loteri Genedlaethol ar gyfer achosion da.
[bookmark: _heading=h.35nkun2]
Mae ein strategaeth 10 mlynedd newydd, Treftadaeth 2033, yn nodi uchelgeisiau'r Gronfa Dreftadaeth i gefnogi prosiectau o bob maint sy'n cysylltu pobl a chymunedau â threftadaeth y DU. Dros y degawd nesaf, bydd y Gronfa Dreftadaeth yn edrych ar y tymor hir, gan fuddsoddi mewn treftadaeth ar gyfer y dyfodol yn ogystal ag ar gyfer y presennol, buddsoddi mewn lleoedd, nid dim ond prosiectau unigol, er mwyn sicrhau manteision i bobl, lleoedd a'r amgylchedd naturiol. 

Dros y deng mlynedd, nod y Gronfa Dreftadaeth yw buddsoddi £3.6 biliwn a godwyd at achosion da gan chwaraewyr y Loteri Genedlaethol, i wneud gwahaniaeth pendant i bobl, lleoedd a chymunedau, gan ganolbwyntio a chryfhau cefnogaeth i dreftadaeth y DU gan ddefnyddio pedair egwyddor: arbed treftadaeth; diogelu'r amgylchedd; cynhwysiant, mynediad a chyfranogiad; a chynaliadwyedd sefydliadol.

Manyleb y person
Mae’r Gronfa Dreftadaeth yn chwilio am Ymddiriedolwr a fydd yn gwasanaethu fel Cadeirydd Pwyllgor Cymru, yn ogystal â’i rôl ar y Bwrdd.

Rôl Bwrdd yr Ymddiriedolwyr
Sefydlwyd Cronfa Goffa'r Dreftadaeth Genedlaethol gan Ddeddf Treftadaeth Genedlaethol 1980 (NHA1980) ac mae wedi'i breinio ac yn cael ei gweinyddu gan gorff corfforaethol o’r enw Ymddiriedolwyr Cronfa Goffa'r Dreftadaeth Genedlaethol ('Bwrdd yr Ymddiriedolwyr'). Mae swyddogaethau Bwrdd yr Ymddiriedolwyr wedi'u nodi'n bennaf yn Neddf Treftadaeth Genedlaethol 1980 (fel y'i diwygiwyd) ac yn Neddf y Loteri Genedlaethol 1993 (NLA1993). Penodir ymddiriedolwyr gan y Prif Weinidog.  

Bwrdd yr Ymddiriedolwyr sy'n pennu'r fframwaith strategol a pholisi ar gyfer cyflawni ei swyddogaethau statudol mewn perthynas â'r Gronfa Dreftadaeth. Mae Bwrdd yr Ymddiriedolwyr yn gwneud penderfyniadau ynghylch dosbarthu arian ac ar hyn o bryd mae'n dirprwyo penderfyniadau cyllido o hyd at £5 miliwn i bwyllgorau yng Nghymru, Gogledd Iwerddon, yr Alban, tair ardal ddaearyddol yn Lloegr a Gogledd Lloegr; Canolbarth a Dwyrain Lloegr; Llundain a De Lloegr, ac i staff (hyd at £250,000).

Mae chwech o Ymddiriedolwyr Cronfa Goffa'r Dreftadaeth Genedlaethol yn cadeirio'r pwyllgorau ardal a gwlad, gan weithredu fel pont rhwng polisi cenedlaethol a chyflwyno'n lleol. Mae un Ymddiriedolwr yn cadeirio'r Pwyllgor Archwilio a Risg, un yn cadeirio Panel Cronfa Goffa'r Dreftadaeth Genedlaethol, ac un yn brif Ymddiriedolwr ar gyfer cyllid Cymorth Grant ac incwm arall nad yw'n incwm Loteri, ac yn cadeirio unrhyw baneli penderfynu ar ddyfarniadau nad ydynt yn rhai Cronfa Dreftadaeth y Loteri a dyfarniadau nad ydynt yn rhai Cronfa Goffa'r Dreftadaeth Genedlaethol.

Mae'r Bwrdd fel arfer yn cyfarfod chwe gwaith y flwyddyn. Mae cyfarfodydd y Bwrdd yn cylchdroi rhwng y tair rhanbarth yn Lloegr a'r tair gwlad, gyda chyfarfodydd ychwanegol yn Llundain a lleoliadau eraill lle bo angen. Disgwylir i ymddiriedolwyr hefyd fynychu agoriadau prosiectau, cynrychioli'r Gronfa Dreftadaeth yn y cyfryngau, a siarad ar ran y sefydliad mewn digwyddiadau cyhoeddus mewn perthynas â'r ardal neu'r genedl y maent yn ei chynrychioli.

Rôl yr Ymddiriedolwr
Mae rôl yr Ymddiriedolwr yn gyfle cyffrous a heriol i unigolyn sydd ag ymrwymiad a brwdfrydedd cryf dros dreftadaeth amrywiol y DU, i wneud cyfraniad parhaol.

Fel aelod o Fwrdd yr Ymddiriedolwyr, disgwylir i bob Ymddiriedolwr gyfrannu at y canlynol:
· Cynllunio a rheoli’r sefydliad yn strategol.
· Ein gweledigaeth i dreftadaeth gael ei gwerthfawrogi, ei gofalu amdani a'i chynnal i bawb, nawr ac yn y dyfodol.
· Gwneud penderfyniadau ynghylch dyrannu neu ddosbarthu arian o'r Gronfa Dreftadaeth. 
· Goruchwylio gweithgareddau a pherfformiad ei bwyllgorau a'i baneli.
· Cynllunio a monitro ariannol, gan gynnwys adolygu a chymeradwyo cynlluniau busnes, adroddiadau, a chyfrifon blynyddol y sefydliad.
· Sicrhau effeithiolrwydd a digonolrwydd prosesau a gweithdrefnau rheoli risg, rheolaethau mewnol, a llywodraethiant y sefydliad.
· Rheoli newid o fewn y sefydliad a datblygiad sefydliadol.
· Sicrhau bod y sefydliad a’i dîm gweithredol yn cyflawni amcanion perfformiad.
· Meithrin perthynas â rhanddeiliaid a chefnogi partneriaethau strategol.
· Sicrhau bod cydraddoldeb ac amrywiaeth yn cael eu gwreiddio ar bob lefel yn y sefydliad ac ar draws ei weithgareddau.
· Glynu wrth werthoedd ac ymddygiad y sefydliad, ac arddangos y rhain.

Mae gan Fwrdd yr Ymddiriedolwyr hefyd sgiliau, gwybodaeth a phrofiad yn y meysydd canlynol:
· Dealltwriaeth a phrofiad amlwg o o leiaf un agwedd ar dreftadaeth y DU. 
· Ymwybyddiaeth o gyd-destun strategol materion treftadaeth yn y DU.
· Profiad cyffredinol o reoli busnes, masnach a/neu sector cyhoeddus naill ai mewn sefydliad canolig neu fawr.
· Cadeirio cyfarfodydd.
· Cymell a rheoli pobl. 
· Llywodraethu corfforaethol a/neu arweinyddiaeth anweithredol. 
· Ymgysylltu â rhanddeiliaid a materion cyhoeddus ar lefel genedlaethol.
· Dyfeisio a gweithredu mentrau amrywiaeth a chynhwysiant.
· Trawsnewid digidol, gan ganolbwyntio ar sicrhau bod gan systemau TG wybodaeth berthnasol am gynulleidfaoedd ac arferion gofal cwsmeriaid gorau.
· Cipolwg ar brosesau llywodraeth leol a datblygu cymunedol.

Rôl Cadeirydd Pwyllgor Cymru
Yn ogystal â gwasanaethu ar ein Bwrdd, bydd yr ymddiriedolwr hefyd yn Gadeirydd Pwyllgor Cymru, sy'n goruchwylio'r gwaith o ddosbarthu arian y Loteri Genedlaethol o fewn paramedrau a ddirprwyir gan yr Ymddiriedolwyr, ac yn gweithredu fel eiriolwr dros y Gronfa Dreftadaeth yng Nghymru.
 
Bydd Cadeirydd y Pwyllgor yn gweithio'n agos gyda Chyfarwyddwr Cymru i hyrwyddo a chynrychioli'r Gronfa Dreftadaeth yng Nghymru. Yn unol ag amcanion strategol y Gronfa Dreftadaeth, bydd gofyn i'r sawl a gaiff ei benodi’n llwyddiannus ymgysylltu'n weithredol â rhanddeiliaid yn y sectorau treftadaeth a diwylliannol yng Nghymru a'r Senedd. Bydd Cadeirydd y Pwyllgor hefyd yn sicrhau bod yr Ymddiriedolwyr eraill yn gallu gweld materion a chyfleoedd allweddol sy'n benodol i waith y Gronfa Dreftadaeth yng Nghymru, a'u bod yn gallu ymgysylltu â nhw.  
 
 
Meini Prawf Hanfodol
· Gwybodaeth: dealltwriaeth ac ymrwymiad clir i waith, blaenoriaethau a heriau Cronfa Goffa'r Dreftadaeth Genedlaethol a Chronfa Dreftadaeth y Loteri Genedlaethol a'r cyd-destun y mae'n gweithredu ynddo; gan gyfrannu at y Bwrdd Cenedlaethol ond hefyd at dreftadaeth ddiwylliannol, adeiledig a naturiol Cymru a phwysigrwydd yr Iaith Gymraeg. 
· Arweinyddiaeth: y gallu i bennu gweledigaeth strategol, sicrhau bod llywodraethiant effeithiol yn cael ei gynnal a bwrw ymlaen â blaenoriaethau Pwyllgor Cymru; yn enwedig y gallu i gadeirio cyfarfodydd a sicrhau cyfrifoldeb ariannol.  
· Barn: sgiliau gwneud penderfyniadau effeithiol gyda'r gallu i ddadansoddi amrywiaeth eang o wybodaeth yn feirniadol er mwyn gwneud argymhellion clir a gwrthrychol sy'n seiliedig ar dystiolaeth, i gefnogi'r gwaith o gyflawni amcanion Cronfa Goffa'r Dreftadaeth Genedlaethol a Chronfa Goffa'r Dreftadaeth Genedlaethol. 
· Cyfathrebu: sgiliau cyfathrebu a rhyngbersonol cryf gyda'r gallu i wrando, derbyn her, a herio eraill yn adeiladol mewn trafodaethau gydag eglurder a pharch.
· Cydweithio: y gallu i weithio'n agos gyda'r bwrdd gweithredol a rhanddeiliaid allweddol eraill, gan ddarparu cymorth, her adeiladol, a sicrwydd fel y bo’n briodol.
· Ymrwymiad amlwg i gydraddoldeb, amrywiaeth a chynhwysiant, a mynd i'r afael ag anghydraddoldebau i ddatgloi manteision Treftadaeth i bawb.

Rhaid i Gadeirydd Pwyllgor Cymru fyw neu weithio'n bennaf yng Nghymru.  

Meini Prawf Dymunol 
· Gwybodaeth a phrofiad o'r amgylchedd polisi a chyfreithiol yng Nghymru, gan gynnwys gwybodaeth am y Senedd, a/neu lywodraeth leol. 
· Ymrwymiad i gefnogi Treftadaeth Cymru (a fyddai’n cynnwys iaith). 

Ymrwymiad Amser
Disgwylir i ymddiriedolwyr neilltuo pum diwrnod y mis ar gyfartaledd i fusnes y Gronfa Dreftadaeth, yn ogystal ag amser i ddarllen y papurau angenrheidiol. Disgwylir i ymddiriedolwyr fynychu cyfarfodydd y Bwrdd (6-8 y flwyddyn), cyfarfodydd Pwyllgor Cymru (4 y flwyddyn) a chyfarfodydd eraill yn ôl yr angen yn dibynnu ar eu haelodaeth o Bwyllgorau a phaneli'r Bwrdd. Bydd cyfarfodydd y Bwrdd yn cael eu cynnal ledled y DU. Bydd cyfarfodydd Pwyllgor Cymru yn cael eu cynnal ledled Cymru.

Taliadau
Y cyflog blynyddol ar gyfer y rôl Ymddiriedolwr hon yw £20,749.

Telerau Penodi
Bydd yr Ymddiriedolwyr yn gwasanaethu am gyfnod o dair blynedd, gyda'r posibilrwydd o gael eu hailbenodi am dair blynedd arall. Y Prif Weinidog sy'n gyfrifol am benderfyniadau ynghylch ailbenodi.

Sut mae gwneud cais

Er mwyn gwneud cais, bydd angen [1] creu cyfrif, neu [2] mewngofnodi ar wefan ATS y Llywodraeth.

 Ar ôl i chi fewngofnodi i'ch cyfrif, cliciwch ar ‘gwneud cais am y swydd hon’ a dilynwch y cyfarwyddiadau ar y sgrin. I wneud cais, mae'n ofynnol i bob ymgeisydd ddarparu’r canlynol:

 * CV
 * datganiad ategol
 * gwybodaeth am gydraddoldeb
 * gwybodaeth sy'n ymwneud ag unrhyw fuddiannau allanol neu faterion sy'n ymwneud ag enw da

 Byddwn yn gofyn i chi wirio a chadarnhau eich manylion personol i sicrhau bod eich cais yn gywir. 

 Byddwch hefyd yn cael cyfle i wneud cais am addasiad rhesymol, neu wneud cais o dan y cynllun hyderus o ran anabledd cyn i chi gyflwyno eich cais.

Mae'r Panel Asesu Ymgynghorol yn cadw’r hawl i ystyried ceisiadau sy'n cynnwys yr holl elfennau a restrir uchod yn unig, ac sy’n cyrraedd cyn y dyddiad cau cyhoeddedig ar gyfer ceisiadau.

Os oes gennych chi unrhyw gwestiynau am y broses benodi, cysylltwch â Victoria Watts, Rheolwr Ymgyrchoedd yn DCMS (victoria.watts@dcms.gov.uk). 

[bookmark: _GoBack]Os hoffech chi siarad am y rôl ei hun, cysylltwch â Danielle Hampson-Ward, Pennaeth Llywodraethiant (danielle.hampson@heritagefund.org.uk) yng Nghronfa Dreftadaeth y Loteri Genedlaethol.

